
Prishtine, me 20 janar 2014

Nr.ref·:RKs37/14

AKlVENDIM PER PAPRANUESHMERI

ne

Rastin nr. KI128/13

Parashtrues

Shukri Maxhuni dhe Arian Bytyqi

Vleresimi i kushtetutshmerise se Aktgjykimit te Gjykates Supreme te
Kosoves, Rev. nr. 365/2012, te 18 prillit 2013

GJYKATAKUSHTETUESE E REPUBLlKES sit KOSOvES

e perbere nga:

Enver Hasani, kryetar
Ivan Cukalovic, zevendeskryetar
Robert Carolan, gjyqtar
Altay Suroy, gjyqtar
Almiro Rodrigues, gjyqtar
Snezhana Botusharova, gjyqtare
Kadri Kryeziu, gjyqtar dhe
Arta Rama-Hajrizi, gjyqtare

Parashtruesiikerkeses

1. Parashtrues te kerkeses jane z. Shukri Maxhuni dhe z. Arian Bytyqi nga
Prishtina, te cilet i perfaqeson avokati z. Ibrahim Dobruna nga Gllogovci.



Vendimi i kontestuar

2. Parashtruesit e kerkeses kontestojne Aktgjykimin e Gjykates Supreme te
Kosoves, Rev. nr. 362/2012, te 18 prillit 2013, me te cilin eshte refuzuar
revizioni kunder Aktgjykimit te Gjykates se Qarkut ne Prishtine, Ac. nr.
1492/2008, te 30 dhjetorit 2011, per lirimin dhe dorezimin ne posedim te
banesave.

Objekti i ~eshtjes

3. Objekt i c;eshtjes eshte Aktgjykimi i Gjykates Supreme te Kosoves, Rev. nr.
362/2012, i 18 prillit 2013, dhe c;eshtja nese me aktgjykimin e lartpermendur
parashtruesve te kerkeses u jane shkelur te drejtat kushtetuese te garantuara me
nenin 31 te Kushtetutes se Republikes se Kosoves dhe me nenin 6 te Konventes
Evropiane per Mbrojtjen e te Drejtave te Njeriut dhe Lirive Themelore dhe
protokollet e saj.

Bazajuridike

4. Kerkesa eshte e bazuar ne nenin 113.7te Kushtetutes se Republikes se Kosoves
(ne tekstin e metejme: Kushtetuta), ne nenin 27 dhe 47 te Ligjit nr. 03/L-121 per
Gjykaten Kushtetuese te Republikes se Kosoves, te 16 dhjetorit 2008 (ne tekstin
e metejme: Ligji), si dhe ne rregullat 28 dhe 54 te Rregullores se punes te
Gjykates Kushtetuese te Republikes se Kosoves (ne tekstin e metejme:
Rregullorja e punes).

Procedura ne Gjykaten Kushtetuese

5. Parashtruesi i kerkeses, respektivisht perfaqesuesi i tij ligjor, me 16 gusht 2013,
permes postes, dorezoi kerkesen ne Gjykaten Kushtetuese te Republikes se
Kosoves (ne tekstin e metejme: Gjykata).

6. Me 27 gusht 2013, me Vendimin e Kryetarit, nr. GJR. KI 128/13, gjyqtari Altay
Suroy u emerua gjyqtar raportues. Ne te njejten dite, me Vendimin e Kryetarit,
nr. KSH. KI 128/13, u emerua Kolegji shqyrtues i perbere nga gjyqtaret: Robert
Carolan (gjyqtar kryesues), Ivan Cukalovic dhe Enver Hasani.

7. Me 5 shtator 2013, Gjykata Kushtetuese e njoftoi parashtruesin e kerkeses dhe
Gjykaten Supreme te Kosoves se eshte iniciuar procedura e vleresimit te
kushtetutshmerise te aktgjykimeve te nderlidhura me rastin nr. KI 128/13.

8. Me 16 tetor 2013, pas shqyrtimit te raportit te gjyqtarit raportues, Altay Suroy,
Kolegji shqyrtues i perbere nga gjyqtaret: Robert Carolan (kryesues), Ivan
Cukalovic dhe Enver Hasani, i paraqiti Gjykates ne perberje te plote
rekomandim per papranueshmerine e kerkeses.

9. Njekohesisht, Kolegji shqyrtues i propozoi Gjykates ne perberje te plote te
refuzoje kerkesen e parashtruesit per mase te perkohshme me arsyetimin se i
njejti nuk ka bashkengjitur asnje prove bindese me te cilen do te arsyetonte
vendosjen e mases se perkohshme si te domosdoshme per shmangien e ndonje

demi te pariparueshem ose ndonje prove se nje mase e tille eshte ne interesin
publik.

Permbledhja e fakteve

10. Ne vitin 1999, pas luftes ne Kosove, sipas pretendimeve te parashtruesve te
kerkeses, atyre iu sigurua strehim humanitar ne banesa, si vijon: Shukri
Maxhuni (ne tekstin e metejme: parashtruesi i kerkeses), banesa nr. 17, kati III,
hyrja IV, objekti nr. 9/4, lagjja "C;ezmae bardhe" (Dardani) dhe Arian Bytyqi
(ne tekstin e metejme: parashtruesi i kerkeses), banesa nr. 18, kati III, hyrja IV,
objekti nr. 9/4, lagjja "C;ezmae bardhe" (Dardani), me qellim te strehimit te
perkohshem, sepse nuk kishin strehim tjeter. Banesat e lartpermendura ishin
ne fazen e ndertimit te vrazhde, keshtu qe parashtruesit e kerkeses kishin bere
shpenzime te caktuara financiare lidhur me rregullimin e ketyre banesave per
nje jete normale.

11. Me 29 nentor 2005, Ndermarrja Publike Banesore ne Prishtine (ne tekstin e
metejme: NPB) inicioi padi per lirimin e baneses nga sendet dhe njerezit,
kunder parashtruesve te kerkeses dhe personave te tjere, te cilet sipas
pretendimeve te NPB-se, shfrytezonin banesat e lartpermendura pa baze ligjore
dhe nuk ishin te gatshem t'i lironin ato. Per banesat e siperpermendura, sipas
pretendimeve te NPB-se, e njejta u shpall investitore, e cila per shkak te
shfrytezimit te banesave nga parashtruesit e kerkeses dhe personave te tjere,
nuk ishte ne gjendje qe t'i kryeje punet ndertimore te para para me kontraten e
ndertimit.

12. Me 28 mars 2007, Agjencia Kosovare e Prones (ne tekstin e metejme: AKP)
informoi parashtruesit e kerkeses se eshte duke u shqyrtuar vendosja e
banesave te kontestuara nen administrimin e AKP-se dhe se parashtruesit e
kerkeses ne afatin ligjor mund t'i drejtohen AKP-se.

13. Me 17 korrik 2007, AKP-ja ne pajtim me vendimin e Komisionit per kerkesa
pronesore ne Kosove, leshoi urdher per debim te parashtruesve nga banesat e
Iartpermendura, me arsyetim se banesat e kontestuara nuk ishin te kualifikuara
si banes a per strehim te metejshem humanitar.

14. Me 2 gusht 2007, Kryeministri i atehershem i Kosoves i dergoi propozim AKP-
se dhe NPB-se qe te pezullonin perkohesisht urdhrin per debimin e 136
familjeve nga kompleksi banesor "C;ezmae bardhe" (Dardani), te 84 familjeve
ne "Ulpiane", dhe ne "Kodren e diellit", te familjeve ne kushte te veshtira
ekonomike dhe raste te renda sociale dhe humanitare.

15. Me 22 shtator 2008, Gjykata Komunale ne Prishtine, me Aktgjykimin C. nr.
2326/05, miratoi si te bazuar kerkesepadine e NPB-se dhe i obligoi
parashtruesit e kerkeses qe t'i lironin nga sendet dhe njerezit banesat e
lartpermendura kontestuese.

16. Me 22 tetor 2008, parashtruesit e kerkeses ushtruan ankese ne Gjykaten e
Qarkut ne Prishtine kunder Aktgjykimit te Gjykates Komunale ne Prishtine, C.
nr. 2326/05, te 22 shtatorit 2008, per shkak te (sipas pretendimeve te
parashtruesit te kerkeses), shkeljeve esenciale te dispozitave procedurale te

LPK-se, vertetimit te gabuar dhe jo te plote te gjendjes faktike dhe vendimit per
lirimin e banesave.

17. Me 5 shtator 2011, parashtruesit e kerkeses paraqiten plotesim te ankeses ne
Gjykaten e Qarkut, ku nder te tjera permenden faktin se disa dokumente nga
shkresat e lendes ne rastin C. nr. 2326/05, te 22 shtatorit 2008, u ishin
dorezuar ne gjuhen serbe, e cila nuk eshte gjuhe e tyre amtare, perkatesisht ne
gjuhen te cilen ata nuk e kuptojne.

18. Me 30 dhjetor 2011, Gjykata e Qarkut ne Prishtine, me Aktgjykimin Ac. nr.
1492/2008, e refuzoi si te pabazuar ankesen e parashtruesit te kerkeses dhe e
vertetoi Aktgjykimin e Gjykates Komunale ne Prishtine, C. nr. 2326/05, te 22
shtatorit 2008.

19. Me 13 mars 2012, parashtruesi i kerkeses paraqiti reVlZlon ne Gjykaten
Supreme te Kosoves, kunder Aktgjykimit te Gjykates se Qarkut ne Prishtine, Ac.
nr. 1492/2008, te 30 dhjetorit 2012, dhe Aktgjykimit te Gjykates Komunale ne
Prishtine, C. nr. 2326/05, te 22 shtatorit 2008, per shkak te (sip as
pretendimeve te parashtruesit te kerkeses) shkeljeve esenciale te dispozitave te
procedures kontestimore dhe aplikimit te gabuar te se drejtes materiale, me
propozim qe aktgjykimet e lartpermendura te Gjykates Komunale dhe Gjykates
se Qarkut ne Prishtine te anulohen dhe c;eshtja t'i kthehet gjykates se shkalles se
pare per rigjykim.

20. Me 18 prill 2013, Gjykata Supreme e Kosoves, me Aktgjykimin Rev. nr.
365/2012, e refuzoi si te pabazuar revizionin e parashtruesit te kerkeses kunder
Aktgjykimit te Gjykates se Qarkut ne Prishtine, Ac. nr. 1492/2008, te 30
dhjetorit 2012, dhe Aktgjykimit te Gjykates Komunale ne Prishtine, C. nr.
2326/05, te 22 shtatorit 2008, me arsyetimin:

"Gjykata Supreme e Kosoves, e konsideron si te drejte dhe te ligjshem
qendrimin juridik dhe arsyetimin e gjykatave me te uleta, lidhur me
aprovimin e kerkesepadise dhe refuzimin e ankeses se te paditurve, pasi qe
jane dhene arsye te mjaftueshme dhe bindese dhe te pranueshme edhe per
kete gjykate per faktin se aprovimi i kerkesepadise se paditeses eshte i
drejte dhe i ligjshem, me qe eshte vertetuar se paditesja si investitore ka te
drejten epronesise ne banesat kontestuese."

Pretendimet e parashtruesit te kerkeses

21. Parashtruesit e kerkeses pretendojne se:

"gjykata e shkalles se pare dhe asaj te dyte, dhe se fundi me nxjerrjen e
Aktgjykimit te dates 18prill 2013, Rev.nr. 365/2012 nga Gjykata Supreme
e Kosoves, kane bere shkelje esenciale te shumefishte te: dispozitave te
Kushtetutes se Republikes se Kosoves, Ligjit per Proceduren Kontestimore,
Konventes Evropiane per te Drejtat e Njeriut, si dhe Ligjit per perdorimin e
gjuheve, ne momentin qe parashtruesve te kerkeses u ka bere dorezimin e
dokumentacionit: Aktvendimin per leje urbanistike te dates 26.01.1996,
Aktvendimin e dates 14.12.1995, Aktvendimin e dates 15.11.1995 dhe
Kontraten mbi ndertimin te dates 6.12.1995, Kontratave mbi Investimet ne

gjuhen serbe - pra ne gjuhen jo-amtare, duke mos perkthyer keshtu
Kontraten mbi Ndertimin nr. 02.2932/1, te dates 06.12.1995, nga gjuha
serbe ne gjuhen shqipe, ne gjuhen te cilen palet e kuptojne, nga gjuha serbe,
ne gjuhen shqipe. /(jo shkelje eshte thelbesore dhe si e tille ka per pasoje
prishjen e aktgjykimit, dhe eshte ne kundershtim te plote me kerkesat e
percaktuara me Kushtetuten e Kosoves si dhe Konventen Evropiane te te
Drejtave te Njeriut. "

Dispozitat perkatese ligjore lidhur me proceduren kontestimore

22. LIGJI PER PROCEDUREN KONTESTIMORE nr. 03/L- 006

Neni96

96.1 Palet dhe pjesemarresit e tjere ne procedure kane te drejte qe ne
proceduren para gjykates te perdorin gjuhen e vet apo gjuhen te cilen e
kuptojne.
96.2 Ne qofte se procedura nuk zhvillohet ne gjuhen e pales, gjegjesisht te
pjesemarresve te tjere ne procedure, do te sigurohet sipas kerkeses se tyre
perkthimi gojarisht ne gjuhen e tyre apo ne gjuhen qe e kuptojne, i te gjitha
parashtresave dhe provave shkresore, si dhe i asaj qe parashtrohet ne.. . ..seance gJyqesore.

Kerkesa per mase te perkohshme

23. Parashtruesi gjithashtu kerkon qe Gjykata te vendose mase te perkohshme:

"LEJON masen e perkohshme deri ne kohen kur Gjykata Supreme e
Kosoves te vendos per c;eshtjen sipas ratio decidendi te Gjykates
Kushtetuese. "

24. Ne kete drejtim, Gjykata i referohet nenit 116.2. [Efekti Juridik i Vendimeve] te
Kushtetutes, i cili percakton:

"Perderisa procedura te mos perfundoje para Gjykates Kushtetuese, ajo
mund te suspendoje perkohesisht veprimin ose ligjin e kontestuar, derisa te
merret vendimi i Gjykates, nese konsideron qe aplikimi i veprimit a ligjit te
kontestuar, mund te shkaktoj deme te pariparueshme. "

25. Gjykata, gjithashtu, merr parasysh nenin 27 te Ligjit, i eili parasheh:

"Gjykata Kushtetuese sipas detyres zyrtare ose me kerkese te pales mund te
vendos perkohesisht masa te perkohshme ndaj nje c;eshtjeje qe eshte objekt i
procedures, nese keto masa jane te nevojshme per te evituar rreziqe ose
deme te pariparueshme, ose nese marrja e ketyre masave te perkohshme
eshte ne in teres publik."

26. Pervee; kesaj, rregulli 54 (1) i Rregullores se punes parasheh:

"Ne ifaredo kohe, perderisa kerkesa eshte e pazgjidhur para Gjykates dhe
meritat e kerkeses nuk jane vendosur nga Gjykata, pala mund te kerkoje
vendosjen e mases seperkohshme. "

27. Se fundi, rregulli 55 (1) i Rregullores se punes parasheh:

"Kerkesa per mase te perkohshme do te shqyrtohet me shpejtesi nga
Gjykata dhe do t'ijepet perparesi para te gjitha kerkesave te tjera."

28. Per me teper, ne menyre qe Gjykata te vendose masen e perkohshme, ne pajtim
me rregullin 55 (4) te Rregullores se punes, duhet te konstatoje qe:

"(aJ pala qe kerkon masen e perkohshme ka treguar rasnn prima facie per
meritat e kerkeses dhe, nese akoma nuk eshte vendosur per
pranueshmerine e saj, rasnn prima facie per pranueshmerine e kerkeses;

(bJ pala qe kerkon mase te perkohshme ka deshmuar se do te pesoje deme
te pariparueshme nese nuk lejohet masa e perkohshme; dhe

(cJ masa eperkohshme eshte me in teres publik."

Nese pala qe kerkon mase te perkohshme nuk paraqet deshmite e
nevojshme, Kolegji shqyrtues do te rekomandoje rejuzimin e kerkeses ..

Vleresimi i pranueshmerise se kerkeses

29. Per te qene ne gjendje te shqyrtoje kerkesen e parashtruesit, Gjykata para se
gjithash duhet te vleresoje nese parashtruesi i kerkeses i ka plotesuar kushtet e
pranueshmerise, te pereaktuara me Kushtetute dhe te specifikuara me tej me
Ligj dhe me Rregullore te punes.

30. Ne kete rast, Gjykata i referohet nenit 113 [Juridiksioni dhe Palet e Autorizuara]
i eili pereakton:

1. Gjykata Kushtetuese vendos vetem per rastet e ngritura para gjykates
ne menyre ligjore nga pala e autorizuar. (...J

7. Individet jane te autorizuar te ngrene shkeljet nga autoritetet publike te
te drejtave dhe lirive te tyre individuale, te garantuara me Kushtetute
mirepo vetem pasi te kene shteruar te gjitha mjetet juridike te percaktuara
me ligj.

31. Neni 47 (2) i Ligjit per Gjykaten, gjithashtu, parasheh se:

,Jndividi mund ta ngrite kerkesen nefjale vetem pasi qe te kete shteruar te
gjitha mjetet juridike te percaktuara me ligj. "

32. Gjykata, po ashtu, i referohet nenit 48 te Ligjit, i eili parasheh se:

"Parashtruesi i kerkeses ka per detyre qe ne kerkesen e tij te qartesoj
saktesisht se cilat te drejta dhe Uripretendon se ijane cenuar dhe cili eshte
akti konkret iautoritetit pubUk te cilin parashtruesi deshiron ta kontestoj."

33. Per me teper, rregulli 36 (1) a), b) dhe c) i Rregullores se punes percakton se:

1. Gjykata mund t'i shqyrtoje kerkesat vetem nese:

(a) jane shteruar te gjitha mjetet juridike efektive te percaktuara me Ligj
kunder vendimit ose kunder aktgjykimit te kundershtuar;

(b) kerkesa parashtrohet brenda kater muajsh nga dita e dorezimit te
vendimit te mjetit tefunditjuridik efektiv te parashtruesi; ose

(c) kerkesa eshte qartazi e bazuar.

34. Gjykata konsideron se parashtruesi i kerkeses e ka respektuar afatin ligjor prej
kater muajsh duke e llogaritur nga data kur i eshte dorezuar aktgjykimi i
Gjykates Supreme; kjo mund te shihet nga shkresat e lendes, pra qe Aktgjykimi
i Gjykates Supreme, Rev. 365/2012, eshte nxjerre me 18 prill 2013, ndersa
parashtruesi e ka parashtruar kerkesen ne Gjykate permes postes me 16 gusht
2013, qe do te thote se kerkesa eshte parashtruar brenda afatit katermujor,
ashtu siC;eshte e para pare me Ligj dhe me Rregullore te punes.

35. Parashtruesi i kerkeses kryesisht pretendon se me aktgjykimin e gjykates se
shkalles se pare, gjykates se shkalles se dyte, si dhe me aktgjykimin e Gjykates
Supreme, i eshte shkelur e drejta e garantuar me nenin 31 te Kushtetutes te
Republikes se Kosoves dhe me nenin 6 te Konventes Evropiane per Mbrojtjen e
te Drejtave te Njeriut dhe Lirive Themelore dhe protokollet e saj.

36. Parashtruesi i kerkeses gjithashtu pretendon se i jane shkelur te drejtat:

"... ne momentin e dorezimit te dokumenteve te caktuara ne gjuhen serbe -
jo-amtare, duke mos iperkthyer keto dokumente nga gjuha serbe ne gjuhen
shqipe, ku ka pasur shkelje esenciale te Kushtetutes se Kosoves, si dhe
Konventes Evropiane per te Drejtat e Njeriut. .."

37. Nga dispozitat ligjore te lartcekura te Ligjit per proceduren kontestimore, nr.
03/L-006, te 30 qershorit 2008, neni 96.2, shihet qarte se:

"Ne qofte se procedura nuk zhvillohet ne gjuhen e pales, gjegjesisht te
pjesemarresve te tjere ne procedure, do te sigurohet sipas kerkeses se tyre
perkthimi gojarisht ne gjuhen e tyre apo ne gjuhen qe e kuptojne, i te gjitha
parashtresave dhe provave shkresore, si dhe i asaj qe parashtrohet ne
seance gjyqesore. "

Pas shqyrtimit te dokumenteve te paraqitura ne Gjykaten Kushtetuese, shihet
qarte se parashtruesi i kerkeses ne asnje faze te procesit ne gjykatat e rregullta
nuk ka parashtruar kerkese per perkthimin e dokumenteve te kontestuara, sic;
eshte e parapare me Ligjin per proceduren kontestimore te cituar me lart,
prandaj Gjykata Kushtetuese konstaton se parashtruesit e kerkeses me

mosparashtrimin e kerkeses zyrtare per perkthim te dokumenteve kontestuese
nuk kane shfrytezuar te drejten ligjore te garantuar per perkthim te
dokumenteve ne procedure. Gjykata Kushtetuese nuk ka gjetur qe procedurat
perkatese ishin ne ndonje menyre te padrejta apo arbitrare (shih, Aktvendimin
per papranueshmeri, Beqiri kunder Vendimit nr. 50116335 te Ministrise se
Punes dhe Mireqenies Sociale KI 10/09, te 25 janarit 2010, Vendimi i Gjykates
Kushtetuese te Kosoves).

38. Gjykata Kushtetuese me tej veren se aktgjykimi i gjykates se shkalles se pare, i
shkalles se dyte, si dhe aktgjykimi i Gjykates Supreme eshte i arsyetuar dhe kjo
Gjykate nuk ka verejtur qe gjate gjykimit te rastit ka pasur shkelje procedurale,
te cilat do te rezultonin me shkelje te te drejtave themelore te parashtruesit te
kerkeses te garantuara me Kushtetute. Parashtruesit te kerkeses i jane ofruar te
gjitha mundesite per t'u mbrojtur gjate gjithe procesit te gjykimit te rastit.

39. Gjykata konsideron se parashtruesi i kerkeses nuk ka argumentuar dhe
vertetuar me deshmi pretendimet e shkeljeve te te drejtave te tij nga gjykata e
shkalles se pare, nga gjykata e shkalles se dyte, si dhe nga Gjykata Supreme.

40. Ne fakt, pretendimet e parashtruesit te kerkeses ne lidhje me shkeljen e te
drejtave kushtetuese nuk paraqesin prima facie baze te mjaftueshme per te
ngritur nje rast ne Gjykate; pakenaqesia e parashtruesit te kerkeses me
vendimin e gjykatave te rregullta nuk paraqet baze kushtetuese per t'u ankuar
ne Gjykaten Kushtetuese.

41. Per me teper, Gjykata veren se, ne menyre qe nje rast prima facie t'i permbushe
kerkesat e pranueshmerise se kerkeses, parashtruesi i kerkeses duhet te provoje
se procedurat ne gjykaten e shkalles se pare, te shkalles se dyte, si dhe ne
Gjykaten Supreme, shikuar ne teresine e tyre, nuk jane zhvilluar ne ate menyre
qe parashtruesi i kerkeses te kete pasur nje gjykim te drejte apo se shkelje te
tjera te te drejtave kushtetuese mund te bere nga gjykatat e rregullta gjate
gjykimit te rastit.

42. Ne kete drejtim, Gjykata i referohet rregullit 36 (2) a) te Rregullores se punes, i
cili percakton se "Gjykata do te rejuzoje nje kerkese si qartazi te pabazuar,
nese bindet se: a) kerkesa nuk arsyetohet prima facie ".

43. Gjykata thekson se nuk eshte detyre e Gjykates te merret me gabimet e fakteve
ose te ligjit (ligjshmerise), qe pretendohet te jene bere nga gjykatat e rregullta,
perve<;dhe per aq sa ato mund te kene shkelur te drejtat dhe lirite e mbrojtura
me Kushtetute (kushtetutshmeria).

44. Prandaj, Gjykata nuk vepron si gjykate e shkalles se katert, perkitazi me
vendimet e nxjerra nga gjykatat e rregullta. Roli i gjykatave te rregullta eshte t'i
interpretojne dhe t'i zbatojne rregullat perkatese te se drejtes procedurale dhe
materiale (shih, mutatis mutandis, Garcia Ruiz kunder Spanjes [DHM], Nr.
30544/96, paragrafi 28, Gjykata Evropiane per te Drejtat e Njeriut [GJEDNJ]
1999-1;).

45. Sidoqofte, parashtruesi i kerkeses nuk shpjegon se pse dhe si eshte bere shkelja
e te drejtave te tij, ai nuk mbeshtet pretendimin prima facie mbi baza

kushtetuese dhe nuk ka ofruar prova qe tregojne se te drejtat dhe lirite e tij te
garantuara me nenin 31te Kushtetutes dhe nenin 6 te Konventes Evropiane per
Mbrojtjen e te Drejtave dhe Lirive te Njeriut dhe protokollet e saj jane shkelur
nga gjykatat e rregullta.

46. Gjykata Kushtetuese nuk mund te konsideroje se procedurat perkatese ne
gjykaten e shkalles se pare, ne gjykaten e shkalles se dyte, si dhe ne Gjykaten
Supreme ishin ne ndonje menyre te padrejta apo arbitrare (shih mutatis
mutandis, Shub kunder Lituanise, Vendimi i GJEDNJ-se per pranueshmeri te
kerkeses, nr. 17064/06, te 30 qershorit 2009).

47. Ne fakt, parashtruesi i kerkeses nuk ka provuar primafacie se pse dhe si gjykata
e shkalles se pare, e shkalles se dyte, si dhe Gjykata Supreme ia kane shkelur te
drejtat e garantuara me nenin 31 te Kushtetutes se Kosoves dhe me nenin 6 te
Konventes Evropiane per Mbrojtjen e te Drejtave te Njeriut dhe Lirive
Themelore dhe protokollet e saj.

48. Prandaj, Gjykata konstaton se parashtruesi i kerkeses as nuk ka ndertuar, e as
nuk ka provuar nje rast prima facie, qofte mbi bazen e meritave, qofte mbi
bazen e pranueshmerise se kerkeses.

49. Ne perfundim, Gjykata konstaton se kerkesa eshte e papranueshme si qartazi e
pabazuar.

50. Gjykata me tej konstaton se, pasi qe kerkesa e parashtruesit eshte e
papranueshme, kerkesa per masen e perkohshme eshte pa objekt shqyrtimi,
dhe, si e tille, duhet te refuzohet.

PER KETO ARSYE

Gjykata Kushtetuese e Kosoves, ne mbeshtetje te neneve 27 dhe 48 te Ligjit dhe ne
mbeshtetje te rregullave 36 (2) a) dhe 56 te Rregullores se punes, ne seancen e
mbajtur me 16 tetor 2013, njezeri

VENDOS

I. TA HEDHE POSHTE kerkesen si te papranueshme;

II. TA REFUZOJE kerkesen per vendosje te mases se perkohshme;

III. Ky vendim do t'u komunikohet paleve dhe do te publikohet ne Gazeten
Zyrtare, ne pajtim me nenin 20-4 te Ligjit per Gjykaten Kushtetuese;
dhe

IV. Kyvendim hyn ne fuqi menjehere.

(

Gjyqtari raportues

Altay Suroy

